
GOUVÈNÈ CUOMO ANONSE 1199 SEIU, HTC PAMI 14 LÓT GWOUP TRAVAY 

ADISYONÈL POU SIPÓTE KANPAY ENOUGH IS ENOUGH 
 

Plis pase 100 gwoup total defans, Óganizasyon kominotè ak Sendika te pwomèt 
sipò pou kanpay la 

 
Gouvènè Andrew M. Cuomo jodia te anonse ke 14 gwoup travay adisyonèl te siyen an 
sipò kanpay “Enough is Enough” pou konbat vyolans seksyèl sou kanpis kolèj ak 
inivèsite yo. Nan anons jodia, plis pase 100 gwoup – enkli sendika, gwoup defans ak 
òganizasyon kominotè– ap sipòte inisyativ Gouvènè a. Gwoup sa yo fè pati de yon laj 
sipò ki aktyèlman ap pouse pou pasaj pwojè lwa Gouvènè a pou asire ke tout kolèj yo 
nan eta aplike règleman inifòm ak konplè pou anpeche vyolans seksyèl epi sipòte viktim 
yo lè sa rive. 
 
“Avèk sèlman kèk jou ki rete nan sesyon lejislativ la, kounye a se moman pou fè New 
York vini yon lidè nasyonal nan lit kont vyolans seksyèl sou kanpis kolèj yo,” Gouvènè 
Cuomo te deklare. “Lekòl New York yo ta dwe yon modèl paske yo te pwo-aktif alafwa 
nan konbat vyolans seksyèl e nan sipòte sivivan yo, e pwopozisyon nou an pral asire ke 
chak kolèj ak inivèsite nan eta asime standa sa. Se moman pou nou vini ansanm epi 
kanpe pou etidyan kolèj nou yo – paske Enough is Enough.” 
 
Gwoup defans ki siyen nan kanpay Enough is Enough Gouvènè a jodia se:  

• 1199 SEIU 

• Hotel Trades Council 

• Construction and General Building Laborers' Local 79 

• Greater New York Laborers & employers cooperation and education trust (GNY 
LECET) 

• IUPAT DC 4 

• The Mason Tenders' District Council of Greater New York PAC 

• Recycling & General Industrial Laborers' Local 108 

• New York, New Jersey Joint Board, Worker's United 

• New York Metropolitan Joint Board, Worker's United 

• Workers United Rochester Regional Joint Board 

• Workers United Laundry, Distribution & Food Service JB 

• CWA District 1 

• CWA Local 1180 

• PSC-CUNY 
 
George Gresham, Prezidan 1199SEIU United Healthcare Workers East, pi gwo sendika 
nan New York ak pi gwo sendika swen sante nan peyi a, te deklare, “Nou fyè pou nou 
kanpe avèk Gouvènè Cuomo nan pwoteje jèn moun nou yo sou kanpis kolèj yo. Lè nou 
di 'Enough is Enough,' Gouvènè a ap mete etidyan yo an premye epi travay pou asire 
ke kolèj ak inivèsite New York yo pran direksyon pou reponn a pwoblèm agresyon 
seksyèl. Nou rejwenn Gouvènè a ansanm avèk lòt lidè yo pou ankouraje lejislati a pou 
pase pwojè lwa sa anvan sesyon an ajoune.” 
 
Hotel Trades Council Prezidan Peter Ward, te deklare, “Nou rejwenn pou sipòte kanpay 
‘Enough is Enough’ Gouvènè Cuomo a paske epidemi vyolans seksyèl sou kanpis kolèj 
yo dwe fini. Lejislasyon Gouvènè a etabli yon standa inifòm pou kolèj yo pwoteje 
etidyan yo, e li asire ke sivivan yo pral jwenn sipò lè krim terib sa yo rive. Nou ankouraje 
fòtman lejislati eta pou pase pwojè lwa Gouvènè a pandan sesyon sa a.” 
 
Nouvo sipò travay anplis de sipò ki egziste deja ki soti nan plis pase 80 òganizasyon 
lokal ak nan tout eta enkli:  

• RWDSU 

• IUPAT DC 9 

• NYSNA 

• SEIU 200 United 

• Teamsters Local 237 

• TWU Local 100 

• HERE 150 
 
Gemma de Leon, President, RWDSU Local 1102, te deklare “Lejislasyon 'Enough is 
Enough' Gouvènè Cuomo a esansyèlman nesesè pou frennen epidemi vyolans seksyèl 
ke nou wè jodia nan enstitisyon edikasyon siperyè yo. Lè nou etabli yon definisyon 
konsantman inifòm epi asire yon chemen klè pou pote rapò, Eta New York ta pran yon 
aksyon fonse nan non etidyan kolèj nou yo. Nou fyè dèske nou siyen pou sipòte kanpay 
enpòtan sa a e nou ankouraje lejislati eta pou pase 'Enough is Enough' pandan sesyon 
sa a.” 
 
Politik repons ak prevansyon agresyon seksyèl sou kanpis Gouvènè Cuomo a gen 
ladan konpozan ki annaprè yo:  

• Yon sistèm definisyon nan tout eta sou konsantman afimatif kòm yon akò ki klè, 
san ekivòk, ak volontè ant patisipan yo pou angaje nan aktivite seksyèl spesifik; 

• Yon politik amnisti nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten vyolasyon 
règleman sou kanpis, tankou itilizasyon dwòg ak alkòl; 

• Yon deklarasyon Dwa Sivivan /Viktim Vyolans Seksyèl, kanpis yo pral gen 
obligasyon pou distribye bay tout etidyan yo nan fason pou enfòme spesyalman 
viktim vyolans seksyèl yo sou dwa legal yo ak kijan yo ka jwenn resous ki 
apwopriye. Deklarasyon Dwa klèman deklare ke etidyan yo gen dwa pou yo 

konnen ke yo ka pote rapò bay lapolis andeyò kanpis la, sa ki gen ladan lapolis 
Eta; ak 

• Egzijans fòmasyon konplè pou administratè yo, anplwaye, ak etidyan yo enkli 
nan nouvo oryantasyon etidyan.  

 
Gouvènè Cuomo te lanse kanpay Enough is Enough nan mwa fevriye, e depi lè sa li te 
jwenn yon gwo sipò ki soti nan yon varyete otorite piblik, òganizasyon ak gwoup 
kominotè, enkli: 

• Lady Gaga, ki egalman ko-ekri yon editoryal avèk Gouvènè a; 

• 17 sou 18 egzekitif konte nan tout eta; 

• Whoopi Goldberg, ki te filme egalman yon videyo pou kanpay la; 

• Plis pase 40 majistra vil ki soti toupatou nan eta; 

• Plis pase 100 ofisyèl eli ki soti toupatou nan eta; 

• Preske 20 manm nan Delegasyon Kongrè New York; 

• Plis pase 50 òganizasyon lokal ak nan tout eta, anplis de 30 gwoup defans, 
òganizayson kominotè ak sendika; 

• 28 ofisyèl sekirite piblik ki soti toupatou nan eta;  

• Defansè etidyan ki soti nan Barnard College ak Syracuse, Columbia, Fordham 
ak inivèsite New York yo; 

• Lidè Demokratik Chanm nan Nancy Pelosi; ak 

• 11 kolèj prive ak inivèsite yo toupatou nan eta. 

